
Очень интересно отметить, что изготовитель закладок не был столь аккура­
ен при ее изготовлении. Она выполнена несколько небрежно: игла не всегда 
овторно проходила в одно и то же отверстие. Такой стиль шитья аккуратен. 

)быденность выполнения цикличной и механической работы приводил к тому, 
го человек совершал технологические ошибки. Например, прокалывал лист 
умаги повторно. 

Among the unique art�facts kept in the collection of the Central Science Library 
1ere are two Ottoman d�fters. Wblle conducting routine artefact state monitoring our 
1tention was dravm to опе of the d�fters (code 173-с). The detailed description of the 
"iental manuscripts of the libraries has the following description of this manuscript 
nscription оп the cover): «New consolidated registry (d�fter) ojHekesh saryak (with 
vo Fahts), Salazkird saryak with Takman saryak that falls оп the year nine hundred 
'пе and а hundredjrom the Hijra of the Prophet (Ьlessings follow)». Тhе object о/ 
:tr study Ьесате some textile details of the manuscript and ink inclusions. We found 
'at the defier has 4 bookmarks of natural silk dyed with natural dyes (madder, reseda, 
'rmeric, indigo). 

Жук Т.1. (Мiнск) 

СВЯТАР BIKTAP ШУТОВIЧ I ЯГО РУКАПIСЫ У ФОНДАХ 
АДДЗЕЛА РЭДКIХ КНIГ I РУКАПIСАУ ЦНБ ПАН БЕЛАРУСI 

У аддзеле рэдкiх кнiг i рукапiсау ЦНБ НАН Беларусi поруч з найбагацейШымi
калекцыямi рэдкiх i коштоуных кнiг захоуваецца больш за 60 фондау асабiстага 
паходжання вядомых беларускiх вучоных, пiсьменнiкау, грамадскiх i культурных 
дзеячау, якiя унеслi значны уклад у развiццё беларускай навукi i 

культуры, а таксама асобныя каштоуныя, шмат у чым унiкальныя, гiстарычныя 
дакументы XVI-XX стстi\�у�аniсныя фонды выклiкаюць уеё11бсiльш вялiкую 
цiкавасць з боку вучоньiх i даследчыкау, яны з'яуляюцца унiкальнай iнфарма­
цыйнай крынiцай пры стварэннi найбольш поунага i аб'ектыунага вобраза той цi 
iншай асобы, садзейнiчаюць вывучэнню i раскрыццю яго творчай цi навуковай 
дзейнасцi, якая у сваю чаргу адлюстроуваецца у асабiстых архiвах. 

У склад рукапiснага фонду аддзела уключана «Коллекция материалов по 
истории, науке и культуре» (фонд 23), дзе у адным з раздзелау сабраны разам 
дробныя асабiстыя фонды вядомых грамадска-палiтычных i культурных дзея­
чау: 3. Верас, А. Вiнара, В. Ластоускага, Ю. Сергiевiча, А. Смолiча, У. Талочкi, 
А. У ласава i iнш. Сярод ix i рукапiсы беларускага святара Вiктара Шутовiча 
( 1890-1960), якога, безумоуна, можа далучыць да тых адметных постацей 
ХХ ст., якiя стаялi ля вытокау духоунага адраджэння беларускага народа. 

В. Шутовiч нарадзiуся у в. Шутавiчы Ашмянскага павета Вiленскай губернi 
(цяпер Смаргонскi раён Гродзенскай вобл.) у шматдзетнай сялянскай сям'i. 
Бацькi, якiя былi пiсьменнымi, намагалiся даць усiм дзецям адукацыю, у тым 
лiку i Вiктару, якi набывау пачатковыя веды у Ашмянскай школе. Вучобу ён 
працягнуу у Вiленскай каталiцкай духоунай семiнарыi, дзе вучылiся будучыя 
вядомыя дзеячы беларускага нацыянальнага руху А. Станкевiч, Я. Германовiч, 
К. Сваяк i iнш. У семiнарыi А. Станкевiчам быу арганiзаваны беларускi гурток, 
дзе сябрамi-аднадумцамi, сярод якiх быу i будучы святар В. Шутовiч, абмяркоу­
валiся пытаннi, звязанныя з беларускiм нацыянальным адраджэннем. 

Напрыканцы 1913 г. Шутовiч быу пасвячоны у святары. 
У 1914 г. В. Шутовiч працягнуу адукацыю у Пецярбургскай духоунай ака­

дэмii. Тут ён далучыуся да прагрэсiунай беларускай моладзi з лiку студэнтау 
Пецярбургскага унiверсiтэта i беларускага гуртка пры духоунай акадэмii, пазнаё­
мiуся са многiмi дзеячамi, што стаялi ля вытокау беларускага адраджэнскага руху. 

Падчас вучобы ва унiверсiтэце юнак не забывауся пра родную вёску, на­
ведвау на канiкулах бацькоу, падтрымлiвау сувязь з моладдзю, якую заахвочвау 
да чытання беларускiх кнiжак i газет. 

У роднай вёсцы ладзiлiся беларускiя вечарыны, ставiлiся п'есы, для якiх 
В. Шутовiч рыхтавау увесь песенны рэпертуар. Маючы добры музычны слух i 
валодаючы прыемным голасам, ён сам артыстычна выконвау беларускiя песнi i 
нават арганiзавау у вёсцы харавы калектыу [3, с. 2-3]. 

У 1916 г. В. Шутовiч з-за матэрыяльных прычын быу вымушаны спынiць 
далейшую вучобу. Некаторы час выконвау абавязкi вiкарыя пры Красненскiм 
касцёле, а у 1917 г. быу накiраваны пробашчам у в. Барадзенiчы Браслаускага 
павета, дзе напрацягу 1 О гадоу беларускi святар паспяхова спалучау сваё ду­
хоунае прызначэнне з актыунай грамадскай i кулыурна-асветнiцкай працай. Ён 
арганiзававау беларускi дзiцячы прытулак i пры iм школу, дзе дзецi набывалi 
пачатковыя веды. Ксёндз Шутовiч заснавау некалькi беларускiх пачатковых 
школ, у якiх сам выкладау рэлiгiю, а на курсах арганiстау вучыу моладзь арган­
най музыцы. Распачалася паступовая беларусiзацыя Барадзенiцкага касцёла: 

В. Шутовiч пачау ужываць беларускую мову у казаннях i дадатковых набажэн­
ствах, касцёльныя запiсы вялiся на роднай мове, нават песнi у выкананнi 
касцёльнага хору rучалi па-беларуску. Неаднойчы у Барадзенiчах адбывалiся 
з 'езды беларускага духавенства. За сваю дзейнасць святар праследавауся поль­
скiмi духоунымi i свецкiмi уладамi, некалькi разоу быу пад следствам. У 1927 г. 
В. Шутовiч па загадзе вiленскага мiтрапалiта быу пераведзены вiкарыям у Лiду, 
потым - у  польскi прыход у Тшцяны. З 1929 г. быу вымушаны выехаць за мяжу 
у ЗША, дзе займауся перакладамi на родную мову рэлiгiйнай лiтаратуры, пiсау 
артыкулы. Вярнуушыся у 1932 г. на радзiму, быу прызначаны вiкарыям у м. Ха­
рошчы пад Беластокам. У гэты перыяд свайго жыцця В. Шутовiч далучыуся да 
лiтаратурнаяй працы, пiсау артыкулы, прысвечаныя беларускiм святам, апавя­
даннi, драматычныя творы; ён аутар драмы «950 гадоу хрысцiянства на Белару­
сi» [1]. У 1940 г. у Вiльне асобнай кнiжкай выйшла яго «Маёвая чьпанка» [5]. 

Падчас нямецка-фашысцкай акупацыi ён нейкi час працавау у Мiнску у 
Катэдральным касцёле, потым служыу у Чырвоным касцёле. У 1945 г. Шутовiч 
быу арыштаваны i асуджаны на 10 гадоу папрауча-працоуных лагерау. Вярнуу­
шыся на бацькаушчыну у 1955 г., ён спачатку працавау пад Мiнскам, а з  1956 г. 
служыу святаром у Барысаве. В. Шутовiч пайшоу з жыцця у 1960 г., пахаваны 
на мясцовых могiлках. 

На жаль, захавалася не вельмi шмат дакументау, якiя склалi асабiсты фонд 
беларускага святара В. Шутовiча. Дакладны час паступлення рукапiсау у ЦНБ 
НАН Беларусi не устаноулены, але можна меркаваць, што яны былi перада­
дзены у аддзел рэдкiх кнiг i рукапiсау яго пляменнiкам Янкам Шутовiчам у 
пачатку 1970-х гг., альбо трапiлi разам з яго архiвам, набытым бiблiятэкай у 
1974 г. пасля смерцi пляменнiка. Апрацаваныя дакументы складаюць 10 спрау, 
уключаюць 607 дакументау за 1917-1960 гг. i сiстэматызаваны у храналагiчным 
парадку (ф. 23, воп. 1, адз. зах. 844-853). 

Самы раннi дакумент калекцыi - запрашэнне на удзел В. Шутовiча у ра­
боце Першага з'езда беларускiх ксяндзоу (адз. зах. 844), якi адбыуся у Мiнску 
у 1917 г. i на якiм была заснавана Беларуская хрысцiянская дэмакратычная 
злучанасць (БХД). 

Рапарты, данясеннi, лiсты, заявы i iншыя дакументы адносна звальнення 
ксяндза В. Шутовiча з пасады пробашча Барадзенiцкага касцёла за вядзенне 
службы на беларускай мове i перавод вiкарыям у Лiду i Тшцяны складаюць 
асобную справу, датаваную 1924-28 гг. (адз. зах. 845). 

У калекцыi захоуваюцца дакументы бiяграфiчнага i асабiстага характару: 
выпiска з метрычнай кнiгi пра нараджэнне i хрышчэнне В. Шутовiча, датаваная 
23 лiпеня 1928 г., лiсты у пракуратуру СССР адносна перагляду яго судовай 
справы, бланк на абмен пашпарта, запоунены Шутовiчам з яго фотаздымкам, 
конiя rrратакшш вобыску, якi праводзiуся у 1959 г., заявы у розныя установы па 
p1.rir iiir1а-кулыавых i асабiстых пытаннях за 1955-59 гг. (адз. зах. 848, 849). 
1 laiiiю. 11,ш аб'ё,ншя справа уключае у сябе 6 агульных i 6 вучнёускiх сшыткау з 

тэкстамi казанняу i iншымi запiсамi, якiя адклалiся падчас рэлiгiйнай службы 
святара у Барысаве у 1956-59 тт. (адз. зах. 850). 

Эпiсталярная спадчына В. Шутовiча прадстаулена лiстамi за 1926-1930 гг. 
са зваротамi «Даражэнькi» i «Дарагi», якiя, мяркуючы па змесце, магчыма, былi 
адрасаваны Адаму Станкевiчу (адз. зах. 847) i лiстамi да Шутовiча розных асоб 
за 1958-1960 гг. (адз. зах. 852). Акрамя гэтага, у фондзе захоуваецца рукапiс 
водгуку В. Шутовiча за 25 красавiка 1926 г., надрукаваны у газеце «Беларуская 
крынiца» (1926, № 13), артыкул «Час абнавiцца» (адз. зах. 846), верш-прысвя­
чэнне святару ад барысаускiх прыхаджан са зваротам «Czcigodny Ojcze 
duchowny!» (адз. зах. 851) i газетная выразка артыкула С. Нортмана «Мараль 
пана прабошча» з асуджэннем святарскай дзейнасцi ксяндза В. Шутовiча у 
Барысаве (адз. зах. 853). 

Трэба адзначыць, што цэласнае уяуленне пра рукапiсную спадчыну той цi 
iншай гiстарычнай постацi дае не толькi яго асабiсты фонд, але i асобныя 
дакументы пра дзейнасць уладальнiка архiва, якiя вельмi часта знаходзяцца у 
складзе iншых асабiстых фондау i калекцый i высвятляюцца толькi пры 
дэталёвым вывучэннi яго бiяграфii. 

«Коллекция материалов по истории, науке и культуре» не адзiны фонд у 
ЦНБ НАН Беларусi, дзе захоуваюцца дакументы В. Шутовiча. Так, матэрыялы 
святара выяулены у фондах беларускага грамадскага i культурнага дзеяча, 
лiтаратуразнауца Янкi Шутовiча (1904--1973) (фонд 1), беларускага гiсторыка, 
публiцыста, кнiгавыдауца, асветнiка, грамадска-палiтычнага дзеяча Адама Стан­
кевiча (1892-1949) (фонд 4) i беларускага грамадскага дзеяча, публiцыста, вы­
дауца Адольфа Клiмовiча (1900-1970) (фонд 5). 

У склад архiунага фонда Я. Шутовiча увайшлi наступныя дакументы, якiя 
тычацца яго дзядзькi ксяндза В. Шутовiча: машынапiсы апавядання «Чаму ён не 
жэнiцца», п'есы «Вясковае здарэнне», датаваныя 1936 г., i артыкул «Краснае 
пiсьменства» (ф. 1, воп. 1, адз. зах. 366) з паметай: «Хорошч 3.Xll.38.». Мярку­
ючы па запiсе на апошняй старонцы, гэть1я лiтаратурныя творы з мэтай магчы­
май публiкацыi былi перададзены Я. Шутовiчу, якi у 1935-39 гг. быу адказным 
рэдактарам i вьщауцом аднаго з самых вядомых заходнебеларускiх перыядыч­
ных вьщанняу- лiтаратурна-навуковага часопiса «Калоссе». Асобную справу 
складаюць вельмi каштоуныя фотаздымкi В. Шутовiча розных гадоу, якiх увогу­
ле захавалася няшмат. Сярод ix - цiкавы i рэдкi здымак юнака з сябрам часоу 
вучобы у Смаргонскiм вучылiшчы у пачатку ХХ ст. (адз. зах. 327, л. 1). Пера­
пiска сваякоу прадстаулена паштоукай з Харошчау (адз. зах. 231 ), у якой В. Шу­
товiч, мiж iншым, звяртаецца да пляменнiка з просьбай даслаць нотную бумагу 
для запiсау беларускiх песень i лiстамi Я. Шутовiча у Барысау асабiстага харак­
тару (адз. зах. 165, л. 3, 8, 9). Прывiтальнае слова Я. Шутовiча на святкаваннi 
70-годдзя з дня нараджэння дзядзькi (адз. зах. 382), у якiм адзначаны асноуныя
вехi бiяграфii юбiляра, безумоуна, з'яуляецца крынiцай для выяулення раней
невядомых фактау пра жыццё i дзейнасць беларускага святара.

Дзве справы са звесткамi пра В. Шутовiча захоуваюцца i у фондзе А. Клi­
мовiча. «Аб ксяндзу Шутовiчу канкрэтна я дачууся упершыню у 1919 г. ад яго 
rшяменнiц у Вiльнi i таму у маiм разуменнi паняццi «кс. Шутовiч» i «дзядзька» 
сталiся сiнонiмамi»,- успамiнау А. Клiмовiч [4, л. 1]. На жаль, канчатак, як i 
дакладная дата напiсання гэтых вельмi цiкавых успамiнау адсутнiчае, але, мярку­
ючы па тэксце на апошняй старонцы, дзе Клiмовiч апiсвае свой прыезд у Барысау 
да В. Шутовiча пасля рэабiлiтацыi у 1957 г. i па запiсе на першай старонцы 
рукапiсу «Кс. Вiктар Шутовiч памёр», дакумент можна датаваць 1959-1960 гг. 

А. Клiмовiч вядомы як складальнiк бiяграфiчнага слоунiка беларускiх куль­
турных i палiтычных дзеячау. Матэрыялы да яго захавалiся у выглядзе спiска i 
картатэкi з кароткiмi бiяграфiчнымi звесткамi пра беларускiх дзеячау, у тым лiку 
i пра ксяндза В. Шутовiча (ф. 5, воп. 1, адз. зах. 1, л. 328). 

У сюrадзе асабiстага фонду А. Станкевiча таксама выяулены дакументы пра 
ксяндза В. Шутовiча: рапарты, данясеннi, лiсты, заявы i iншыя матэрыялы 
адносна яго звальнення з пасады пробашча Барадзенiцкага касцёла i ужывання 
беларускай мовы у набажэнствах; кароткая аутабiяграфiя Шутовiча; старонка 
газеты «Беларуская крынiца» ад 21 студзеня 1927 г. з артыкулам у абарону 
святара (ф. 4, воп. 1, адз. зах. 109, л. 10), дзе акрамя iдэй захавання духоуных 
каштоунасцей беларусау падаецца яго жыццяпiс. Аутарам артыкула «Кrусас 
cajanie sprawiadliwasc» мае падставы лiчыцца А. Станкевiч, якi у 1927 г. друка­
вауся у газеце «Беларуская крынiца» ананiмна з-за пагрозы адлучэння яго ад 
Касцёла [2, с. 32]. 

Каштоуная рукапiсная спадчына святара В. Шутовiча, што захоуваецца у 
фондзе аддзела рэдкiх кнiг i рукапiсау ЦНБ НАН Беларусi, дае больш поунае 
уяуленне пра жыццё i дзейнасць аднаго са слауных дзеячау беларускага нацыя­
нальнага адраджэння. Яна з'яуляецца крынiцазнаучай базай для вучоных i 
даследчыкау, садзейнiчае вывучэнню ролi каталiцкага беларускага духавенства 
у беларускiм адраджэнскiм руху. 

The article provides the analysis of content of the manuscript .fund o.f опе o.f the 
representatives o.f the Belorussian national movement o.f the first hal.f o.f the 
201h сепtиту - priest Victor Shutovich, the archival documents оп his life and activity, 
which are stored in the .fuhds o.f personal origin o.f other persons, are introduced into
scientific circulation.

